Galesia ]
Naokwakws yame Pol rimirai

ramvon kimi nimshuak apa

.. Galesia
Nogkiarien kwakwos kape

nokwokwo e Galesia

?Pa rimirai nokwokws e? Aposol Pol rimirai
nakwakws e.

?Rimirai ramvon kimi nipa? Rimirai ramvan
kimi nemshuak yams mine kisars apa yerkwanu
mins apa Galesia. Pol rimirikakun nimshuak a ye
nirikakunien nariweskien kafan.

?Nimraghien rhawor pon iran mins ye nipig
rimirai? Nomshuak mins kimisars ye nipig
outen ye nipig Pol rimirai. Nems Gris Kkhap-
saah kimnhani nafrakisien ye Yesu Kristo. Kini
namos Isrel min khapsaah kimnhani nafrakisien
iran. Morig namo Isrel tiksin kimnhani ms nems
Gris yams mine kamhani nafrakisien ye Yesu
tukasakeikei misari-pen loa mins kape Moses,
romhen kin yame tukamskeikei kivoeh nao kimi
aria. Nomo Isrel, rikiris ramuh moata ms nams
Gris kamhani pawk noafrakisien ye Yesu, morig
kipsh hans niveshyen nao kimi oris, to khapsh
nisatuatukien ye nimri Kughen.

? Rimirai nokwokws e tuk naha? Nomo Is-
rel kimishajoun mes nems Gris min tukasokeikei
misari-psn loa kape Moses pah Kughen tukrivsh
miragh oris iran. Morig Pol rimirai nekwekws e
mo tukrini-shu nhajounien kaporis. Pol rorkeikei

ms namshuak mins tukharkun mes nhatstayen
in swatuk yame Kughen ramor ms narmams
kisatuatuk ye nimrin, kini In raveh miragh oris
yerkin agien. Marig niveshyen nao kimi narmames,
Us noripenien loa, psh nien me swatuk yame
Kughen tukrivsh miragh narmames iran. Ye nipig
a, namehus mins kape nimshuak kimisskwots apa
Jerusalem massgkiar kin notsrigien e, mhamas
rhuvse amoe mo namoshuak mins Gris tukhapsh
nissri-psnien loa kape Moses. dvhuekin navsaoyen
kin ye Wok Mins 15:1-35.

Polramokran huva iraria
1-2 Piak mine nowinik yams mine naksshuak

yerkwanu pisin pisin mins apa provins Galesia.
Yo Pol, yo aposol kirik kape Kughen, yakamrai
nokwakws e mamher-pre kin kimi samis. Yo
mine piautaws mins tiksin yams mine kasshuak
eikin e yaksorkeikei ms jakhani rhuves pre
tuk amis. Yo e yermams yame Yesu Kristo
mine Tata Kughen kimirsvshsi-hakts yo mos yo
aposol kaperiu. Kughen e in e yame rimivah
miragh Yesu ye nimhoyen kafan. Psh nien mos
yermame apnapig smoe kirik yame rimivshsi-
hakts yo, merig Kughen. 3 Psh Kughen e
Rimtaws mine Yesu Kristo Yermaru kapstaws
iriu tukwauts-pre kin nihuveyen kapariu kimi
amis kini mwearshu-pre nemsrinuyen ramsmir
tuk amis. 45 Yesu Kristo rimneighan atuk kin
nimraghien kafan ms tukrimhs tuk norien has
kapstaws, kini mivshsi-ta staws ye norien has
mines mine naterigien has mins kape tokrei tans.
In rimamhs meinai Tata Kughen rimnorkeikei

mo tukror makneikin. Ror pan, rhuves mo kitaws
tuksegnogin Kughen Kkapstawe mamhaven,
mhapsh nisorien infamien. Amen.

Navsaoyen Huva, kirikiana ama

6Yakakur pik tuk smis meinai Kughen ripiokran
P2 pe amo kin amis kwuse, mivahsi-pre apnapig
ams nihuveyen kape Yesu kimi amis, morig
taktakun ai nimisspsah Kughen, misap, mhakwasig
kin nagkiarien eikus 7 yams mine psh nien ms
Navsaoyen Huvs kape Kughen. Narmams tiksin
kamhaukreikin Navsaoyen Huvs kape Kughen
mambhani nar pisin, mhani mhams in e nsvsaoyen
huvs, mamhavi karin natorigien kapsmis tukun,
masor amis naksstewao. 8 Moarig nar apnapig
tukmos kimaws, us agelo kirik kape rao ye neai
ramni-srhav nsgkiarien pisin kirik min, yame
ripsh namhenien kin yame yimini-srhav-pre
ta tuk amis kupan, psh Kughen tukrivsh-sipsn
in ye nap ehus. 9 Yakwenhani-pre ta, morig
yakms jaksim atuk min mamni ms tukms
yermams Kkirik ramni-srhav nsgkiarien pisin
yame ripsh namhenien kin Novsaoyen Huvs yame
nakwanharkun ta, psh Kughen tukrivsh-si pen in
ye nap ehuo.

10 Kafak nagkiarien e in riskai, kini nar ap-
napig smo tukmes narmams tiksin rikiris ripsh
nagienien tuk yo, meinai yakorkeikei sms msa
Kughen rikin tukragien tuk nsgkiarien kafak.
Tukms yakamagkiar sms me narmams tiksin

1:4-5: Gal 2:20 1:7: Wok 15:1,24 1:8: 1Kor 16:22

rikiris tukragien tuk yo, to ripsh norien ms yo
yorwok ofrakis kirik kape Kristo.

Kughen rimnokran kin Pol

11 Piak mins mine nowinik mins, yakorkeikei mo
jakni-pre atuatuk kimi smis ma Navsaoyen Huvs
yame yakavahsi-srhav nipig mifam psh nien ms
nar kirik yame ramsi-pan ye notorigien kape nar-
mams smeo. 12Kini Navsaoyen Huvs e, pah nien ms
yermameo kirik rimivshsi-ps kimi yo, mamhajoun
yo kin, morig Yesu Kristo amas In rimnor spu kin
kimi yo.

13 Kimis nakwanharkun ta norien yams mine
yimnor kupan ye nipig yimikwasig kin nhatstayen
kape nems Isrel mims jakhopni fam narmams
kape Yesu, moriah fam nimshuak mins, kini mor
narpinien susik-susik kimi aris. 14 Ye nipig a yo
yimnamorer tim tim tuk nuknei norien kape namas
Isrel, yame kafak kaha mins kimishajoun yo kin
kupan. Yakirkun min rapita min yo mins tiksin
yame yimisarha kwis kwis.

15 Yimnoriah pawk kafan narmames mins,
morig Kughen rikin rehus tuk yo. Kupan, nipig
yimnamemir hans ye tip nisinik, Kughen ruirpen
ta yo. Kini rimaus ye nipig atuatuk kafan, kini
In rimnokran kin yo me jakus kafan atuatuk
yermamos. 16 Kini mohits ye nirkunien kafak
mhajoun yo kin Tini Yesu, ms jakirkun huvs In,
kini miven mipisvsao-srhav kin Novsaoyen Huvs
kafan kimi narmams yams mine psh nien ms
namo Isrel. Ye nipig a, yimipah nivenien mem

1:10: 1 Tes 2:4 1:11: Mat 16:17 1:13: Wok 8:3 1:14:
Wok 22:3 1:15: Aes49:1; Gal 2:7

yermames kirik ms tukrhajoun yo kin Navsaoyen
Huvs e. 17Kini yimipsh nivenien apa Jerusalem mos
jakem narmams yams mine kimivshsi-hakts aris
kupan meo iris aposol mins. Yimipsh nivenien ms
iris tukshajoun yo kin Navsaoyen Huvs kape Yesu.
Ye nipig a, yo yimnasok pihiu miven ikin kirik
kamni kims Arebia, kini mamars, mirerig-ps min
miven apa yerkwanu a Damaskes. 18 Mamven,
mamven meriaji newk kisissr kimirhus mirhiven
ta, kini yo yimnars mirerig-psn min Jerusalem
mo jakem Pita™. Kini yimipah narsyen aikin ror
tu. Yimiwars miraveh amas nipig fiftin. 19 Kini
ye nipig a, yimnem omo Jemes, naorahi Yesu
Yermaru, morig yimipsh nemien aposol min kirik.
20 Yakavsh kwasu ye Kughen ms nagkiarien yame
yakamni in nafrakisien.

21-22 Yimipsh narsyen rapomh pik apa fakts
Jerusalem. Kini kwasig ikin, yimiven apa tans
Siria mine Silisia. Kini ye nipig a, narmams yams
mine kasshuak kimi Kristo yerkwanu pisin pisin
mins apa provins a Judia, kimnhapsh nisemien
yo, miseinein nimrik. 23 Morig kimnasarig smas
navsaoyen kirik mo, “Yermams kirik e rimaus, in
kapastaws tikmir. In rimoh staws tuk nshuakien,
mamoriah nimraghien kapstaws, kini mamarkut
mo tukroriah min kapstawes nhatstayen. Morig
taktakun ai, in min ramni-srhav nhatstayen e.”
24 Kimisearig mhani vi vi Kughen tuk narimnar
yams mine In rimnor ye kafak nimraghien.

* 1:18: Gris ramni ms nhag aposol a “Sefas.” 1:18: Wok
9:26-27 1:21-22: Wok 9:30

2

Aposol mins tiksin kimisom Pol khama Pol in
aposol kirik

12 Ramven mamvsn meriaji newk fotin
kwanhaus minhavsen ta, kini Kughen rimini-
ps tuk yo me jakamokeikei mirerig fakts min
apa Jerusalem. Kini kimru Banabas, yimiraven
mirakir Taetas kimasir min mirhuven Jerusalem.
Yimisofugin kimaws nsmehus mins kape
nimshuak. Nipig yimisofugin tuk nskwatayen
a, yimnamni-psn huve nesgkiarien yames mine
yakamni-srhav-psn tuk nems Gris. Yimnamni-
pan huve narimnar fam yame yakamni-srhav,
tame yakni-erhav nar kirik yame rikiris rasik
mos ripsh natuatukien, mhani hah wok kafak
tukun, misor smes nar apnapig iran, kwenkwan
rikok. 3 Kini ye nipig a, rikik rimnssik pik mos
tukshek yo ms jakamokeikei mini-pan tuk namse
Gris mos tukamokeikei kivah nao kimi sris. Morig
kimnhapsh nhaniyen. Kini yo kirik e Taetas, in
yemo Gris, kipsh nivsh-pakwien nao kimin, morig
iris kimnhapsh nhaniyen me tukamakeikei kivsh
nao kimin. 4 Naogkiarien ye nikarin kape nivahyen
nao kimi narmams ramsi-psn ye narmams tiksin
yamos mine kaseikus ame ms iris piautaws minsa.

Kini irie kasem huve amaws ms tuksem-ru ms
jaksari-pan loa a us nikam. Marig kimaws yimisap

ta kin loa mhaven tuk Yesu Kristo, kini misor
kirikians kimaws min. Kini kimaws psh nien
mo slef kape loa. Morig narmams mins a, rikiris
ripsh nagienien tuk kapsmaws nagkiarien mins,

2:1-2: Wok 15:2

kini misorkeikei ms tukssko-psn smaws fam ye
loa mine kastom kape nhatstoyen kape nams
Isrel. [Mamhani mos tukamokeikei kiveh nao
kimi nems Gris ramhen kin Taetas.] 5 Morig
yimnhani-shu sris mhapsh nisorien ms kaparis
nogkiarien tukrhakts mapita kapemaws. Kini
kimaws yimnharaptsrakin tim tim Nasvsaoyen
Huvs e ramoafrakis, ms kimis min takharkun huve.

6 Kini narmames tiksin aikin kamni kims iris
namehus kape nimshuak. (Marig ye nomien kafak,

yermams yame ravoh nhag ehus, mine yame
ripsh nivehyen nhag ehus, iriu kwem namhen
amoa. Kini ye nimri Kughen, In ripsh navheikinien
nhag mins a.) Kini narmams mins a kimnhapsh
nishajounien yo kin nagkiarien vi kirik ms jakven
mini-srhav. 7 Nikam. Kimnhapsh nisorien. Morig
iris kimissm mes Kughen, In rimirpen yo ms
jakven mini-srhav Novsaoyen Huve kimi nems
Gris roamhen kin yame rimirpen Pita ms tukrini-
arhav Navsaoyen Huvs kimi nams Isrel.” 8 Kitawa
kwanharkun me Kughen rimnher-psn moknekin
yo meinai kimissm mos nssaninien kape Kughen
rimaus irak ye wok yakamor ramhen kin aposol
kape Yesu yame yakamni-srhav nagkiarien kimi
namos kantri pisin pisin mins, romhen kin yame
nesaninien kafan ramus ye Pita ye wok yame in
ramor ramhen kin aposol kape Yesu yame ramni-
srhav nagkiarien kimi nams Isrel. 9 Kini Jemes
mine Pita mine Jon kamni orisir kims nuknei

2:4: Gal 1:7; 5:1,13 * 27 Ye nogkiarien Gris ripsh niniyen
“Noms Isrel” us “nams Gris” morig ramni “narmams kiveh nao kimi
oris” mine “narmams yame kipsh nivahyen nao kimi sris.” 2:7:
Wok 22:21



GALESIA 2:10 viii GALESIA 2:11-14

nimshuak misir. Nipig kimirham mirhirkun mos
ye nihuvayen kape Kughen, In rimivahsi-ps wok
e ye kwermik, kini kimirhus mirhini-ps tuk smru
Banabas ma jakhaveh kwermimaws mins tuk
wok, mamhani ms tuksswhai wok mins. Kimru
yakrani-erhav Navsaoyen Huvs kimi nomas Gris,
kinj irisir karhiven mirhini-srhav kimi nsams Is-
relf. 10 Marig kimisaiyoh ams ma tukms yakraven,
morig rikimru tukramokeikei mameasik yavan has
mins kwuse Jerusalem ms jakwasitu irsris. Kini
rikik rimnagien ams tuk wok a.

Polrimnhek Pita

1114 Kini kwasig ikin, yimirerig-psn apa
yerkwanu kirik e Antiok. Nipig yimnamars
apaikin, kini Pita rikwasig min mus. Kini
mamoevigin iris in mins tiksin yames mine
kasahuak. Marig iris psh nien mos noms Isrel.t Kini
nipig narmams kape Jemes, yams mine kimnhasi-
pan Jerusalem khaterhav-ps, iris kimishek Pita,
mhams, “Ah. Narmames mins e psh nien mos
namo Isrel, tukamokeikei Kasig-pen oris, tams
Kughen ripsh nasituyen iraris.” Kini nagkiarien e
kimnhani rimnoriah Pita, mor rauris, kini migin
kin nivenien mavigin iris nams pah nien mos nams
Isrel. Pita rigin kin sris moknakin, mivi namshuak
minos tiksin apa Antiok, yames mine iris noamshuak
mins e ye kwonorsus kape nsms Isrel, iris min
kimnhaus tuk Pita masor norien kape yermams
yame kafan nasgkiarien ror kiraru, kini mhagin

T 2:9: Gris ramni mo iri> tukhavsn missm “Noms kivsh nao kimi
aria.” 2:10:  Wok 11:29-30 i 2:11-14: In ikin e, Pita
rimnossik loa kape Moses, yame ramni mes nsms Isrel tukhapsh
nisavigin-kwisien nams Gris.

kin namshuak yams mine kipsh nivehyen nao
kimi aris. Mhavi-ps min Banabas, kini ramgin min
kin sris. Morig ye nipig yimnam mo iris khapsh
niseri-pan-atuatukien swatuk yame Nasvsaoyen
Huvs ramni, yimnorip Pita ye nimri mirh, mamni-
pan ausik-ausik mims, “Nar apnapig ik yems Isrel,
morig nakpsh nori-psnien natuakemien kaparao.

? Kini rhawor e nakamokeikei kimi narmams
yamos mine pah nien ms nams Isrel mos tuksari-psn

natuaksmien kapsrao?

15 “Nafrakisien mo kirao kimirasi-psn atuatuk ye
kwaneraus kape nams Isrel. Poh nien me kirao
yemo Gris mir yame nameo Isrel rikiris ramasik ma
iris m-fam yakapir loa mins. 16 Marig taktakun
ai kirao krarkun ms psh nien ms Kughen ramsm
mo narmams yame mine kisori-pen loa kape namo
Isrel kisatuatuk ye nimrin tukun. Nikam. Yer-
mams yame ramhatsts afrakis ye Yesu Kristo, in
amo en ratuatuk ye nimri Kughen. Noatorigien e
in e ror staws tukasskeikei mishatats ams ye Yesu
Kristo ms tuksatuatuk ye nimri Kughen. Psh nien
ma Kughen ramoem smhen staws mo kisatuatuk
meinai kasori-psn loa, morig ramesvheikin amos
otawes meinai kashatsts ye Yesu Kristo. Psh nien
mo nari-penien loa in swatuk kape yermams mos in
tukratuatuk ye nimri Kughen.

17 “Kitaws e kasatigts ye Yesu Kristo ms tukhaus
misatuatuk ye nimri Kughen. Morig nems Isrel
tiksin, rikiris ramasik mas kitaws nams hah mins
morig in ai kitaws khapsh nisstigtoyen ye loa. ?
Ror makneikin ms Yesu Kristo rimivi-psn staws

2:11-14: Wok 11:3 2:16: Wok 15:10-11; Rom 3:20-28; Gal 3:11



GALESIA 2:18 X GALESIA 2:21

mo tuksakapir loa us? Nikam. Ripsh norien
mokneikin. 18 Marig, tukms yakarar mamrerig-
pan tuk loa mamstigts iran, ramhajoun-psn ms
yakpsh natuatukien ye nimri Kughen. 1920 Ror
mokneikin meinai nipig yakamarkut pik tuk nari-
peonien loa, kini yakamem mos norien e ripsh
namhenien mos tukror yo yakatuatuk ye nimri
Kughen. Ror mokneikin, yimnspsh nari-psnien
loa tuk nusyen yems atuatuk. Remhen kin yame
yimambhso, kini taktakun ai loa ripsh narmaruyen
ye nimraghien vi kafak. Yimnor moknakin mas
jakamor ams noterigien kape Kughen. Romhen
kin yame kimisssik-pen amru Kristo ye nai ka-
markwao kin. Nimraghien akwas kafak rimambhes.
Morig yimnarha-ps min kimru Kristo. Kini tak-
takun ai, psh nien mes yo yakamragh, morig
Kristo ramragh yerkik. Kini ye nimraghien fam
kafak, yakamhatats ams ye Ji Kughen, yame
ramorkeikei pik yo, kini mus mimhs mivoh miragh
yo. 21 Nihuvasyen e, Kughen ramaute-ps kin kimi
staws, in rehus pik. Kini to yakpsh noriahyen
norkeikeiyen e yame Kughen ramaute-ps apnapig
amo kin. Moarig yakamem mo kimis tiksin, nakasari-
pan loa ms tukror smis naksatuatuk ye nimri
Kughen. Morig ripims neri-psnien loa ripior nar-
mamso kisatuatuk ye nimri Kughen, to nimhsyen
kape Kristo ripior nar apnapig sms kin.

3

Namoa Galesia kwasapah swatuk

2:19-20: Gal1:4

1 Nomos Galesia, kimis nakseno-eno pik. ?
Pa rimnoko-pen moknenkin smis nakhaven ye
swatuk iko iko? Yimnhani huve-pre pawk tuk
amis ma Yesu rimivah narpinien tuk samis ye nai
kamarkwao kin, ?morig rhawor? ?Tukmes ror yer-
mamo Kirik rimivahsi-psn vahsi-psn kimi smis kini

mivi-ta amis mor samis nakseno-eno us? 2 Hani-
ru tuk yo mhames, ?Kughen rimivah-si-pre Nanmin

Kafan kimi smis meinai kimis nakassri-psn loa,
ue nikam? Nikam. In rimivah-si pre Nanmin
kafan kimi smis meinai kimis nakashatsts ye
Novsaoyen Huve kape Yesu Kristo. 3 ? Morig
rhawor nakaseno-eno pik meknenkin? Apa ku-
pan ikin, kimis nimisstigts ams ye Nanmin kape
Kughen, morig taktakun ai nakwoasspah misatigte
amo ye nasaninien kapamis. 4 Nimisarig namhayen
rehus meinai nakshatste ye Novsaoyen Huves. ?
Morig nimiserig apnapig sme nemhsyen e us?
Nikam. Psh nien ms kape nar apnapig ama.
> Morig pah nien ms Nanmin kape Kughen ramor
nimtstien tiksin kimi smis meinai nakssri-psn loa.
Morig ramor nimtstien tiksin kimi smis meinai
nimiserig Novsaoyen Huve kape Yesu Kristo kini
mishatats iran.

Nori-panien loa mine nhatatayen ye Yesu
6 Yermama kirik, Ebraham, yame Nokwakwa
kape Kughen rimnsvsao-srhav ta kin rimini
mokneikin mims, “Ebraham in rimnhatsts timtim
ye Kughen, Kughen rimini ms in ratuatuk ye
nimrin.” (Gen 15:6) Ye swatuk kirikians
amo, 7 narmams yams mine kishatsts ye Kughen,

In ramam amhen ario mos kissmhen kin kwanaraus
atuatuk kape Ebraham.

8 Nokwokws kape Kughen ruini ta kupan mas
Kughen tukriveh narmams yams mins psh nien
moa kwanaraus kape Isrel, yams mine kishatate
iran, khaus tukun, mor sris kisatuatuk ye nimrin.
Kupan, Nokwakws kape Kughen rimini-srhav
nagkiarien huvs kirik kin Ebraham mims,

“Yo jakor kwenerous kafam mos iris tuksor
swatuk yame jakvahsi-pen nihuvsyen kimi
tanimtans iran.” (Jen12:3)

9 Ror pan Kughen rimnauts-psn kin kafan
nihuveyen kimi Ebraham, meinai in rimnhatsts
tim tim iran. Ye swatuk kirikians sme min, Kughen
rirkun nauts-panien kin nihuvsyen kimi narmams
yamos mine kishatats afrakis iran.

10 Merig narmams mins a, yames mine rikiris
ramesik mo irie tukhavsh nimraghien morig in
ai kasori-psn fam naha nhagin yame loa ramni,
narmams mins a, irie kwasars ta ye nahasien.
Ramhen ams kin yame Nokwokwos kape Kughen
ramni mims,

“Narmams yames mine khapsh nisor-atuatukien
narimnar mins fam yams mine kimirai-psn
ye Nokwokws kape Loa mamharpin, iris
tukhavsh narpinien kirik.” (Dut 27:26)

11 Kini ror makneikin, ratuatuk ams tuk staws
ms yermams Kirik rikek yame rimnori-psn loa
kape Kughen mus ms in yems atuatuk ye nimri
Kughen. Morig Nokwokwos kape Kughen ramni
moakneikin mo,

“Narmams yame mine Kkisatuatuk ye nimri
Kughen, tukhashatsts iran mamharpin.”
(Hab 2:4)

12 Marig nagkiarien e ramoagkiar kin nhatstayen
kapstaws ye Kughen. Nori-panien loa in ripsh
namhenien kin yame nakamhatste ye Kughen
meinai nori-psnien loa in remhen kin yame
Naokwakwas kape Kughen ramni mimes,

“Yermame yame ramni me nori-penien loa in
swatuk kape nivohyen nimraghien rerin,
yermams e tukramskeikei mor fam sgkap
narimnar yame loa ramni.” (Lev 18:5)

13 Narmams m-fam sgkap khapsh nissri-psnien
naha nhagin yame loa ramni. Ror moakneikin,
loa in ramoarshu-ps narpinien kimi staws, Kkini
kitaws fam kasars ye nahasien. Marig Yesu Kristo
rimamhs ye nai kamarkwao kin, kini mivi-ta
otaws ye nahasien a. Yesu In rimivah narpinien
tuk tavhage has kapstaws ramhen sams kin yame
Nokwakwas kape Kughen ramni mimes,

“Tukmas kesik-pan yermams kirik ye nai
kamarkwao-kin, ramhajoun-psn  moa
kimnor narpinien kimin.” (Dut 21:23)

14 Yesu Kristo rimamhs mokneikin ms nar-
mams mine fam tukasars ye nihuvsyen yame
Kughen rimivahsi-psn kupan kimi Ebraham mims
tukrivahsi-psn kimi kwenoarsus kafan. Kini nar

a ror moakneikin ms in e taktakun mine kitawa
narmams yamos mine kishatsts ye Yesu, kitawas

kharkun nhavshyen Nanmin kape Kughen yame

Kughen rimirpen mo tukrivehsi-psn kimi nar-
mams.

Kughen rimnakupan mini promes kafan, marig
loa rimikwasig mipah naspirien atawa

15-16 Pjak mine mine nowinik mins.  Ye
nimraghien kapstaws, kitawe Kkharkun norien

kape niniyen promes mins. Tukmes yermams
rims tukrini promes kirik, to kipsh nivshsi-tayen,
to kipsh nesik-apnisien. Ye norien kirikians sms
min, Kughen rimirpen pen kafan nsrigien kimi
Ebraham ye nikarin kape kafan kwanaraus.
Kini ye nagkiarien a, ripsh nien mos rimirpen
pan kwaneraus mins fam kape Ebraham, morig
rimirpen psn same yermames kirikians sms yame
tukrisi-pen ye kafan kwanarsus. Yermams e in e
Yesu Kristo. 17 Kini kafak nagkiarien, nipran ror
mokneikin ms apa kupan, Kughen rimini-ta me
tukharapterskin nsgkiarien kaperiu Ebraham,
kini ai newk fo handred toti ruaus muavan ta, kini
loa ripius. Morig pah nien mo loa a in ravshsi-ta
nagkiarien yame In rimini-psn tuk Ebraham. Loa
a to ripah noriahyen promes kupan kape Kughen.
18 Yakamagkiar moakneikin meinai ripi mes nori-
paenien loa in swatuk kapstaws mos tukasars ye
nihuveyen kape Kughen, ripihajoun ms promes
yame Kughen rimini kupan in nar apnapig. Morig
ripsh norien maknakin: Promes yame Kughen
rimini-pen tuk Ebraham in swatuk yame in
tukramars iran ye nihuvsyen kafan.

Loa, kafan aikin norien

19 Yermams kirik tukripiaiyoh mims, “?Tukma
ror makneikin, rimnhawor e Kughen rimnosrshu-
pes loa?” Promes yame Kughen rimini-psn tuk
Ebraham in rimnskupan mars, morig loa in
rimikwasig. Rimaus ms tukrhajoun stawes mso
kitaws yor tsvhags hah mins. Moarig Kughen

3:15-16: Jen 12:7;13:15; 24:7 3:17: Eks12:40 3:18: Rom
4:14



GALESIA 3:20 XV GALESIA 3:23

rimnsrshu loa a mes tukramars mamven mamven
meriaji yermams a ye kweanoarsus kape Ebraham

tukrarha-ps tuk ostaws. Kitaws kwanharkun
mos loa a, kafan wok rhuvs, morig rikimis
tukramokeikei mamossik ms loa a, Kughen
rimnskupan mivahsi-psn kimi agelo mins. Kwasig
ikin kipihavshsi-pan kimi kwan a Moses. Moses,
in swatuk kape nivahsi-psyen loa kimi astawa.
Morig nipig Kughen rimini promes tuk Ebraham,
ripsh norien mekneikin. 20 Kughen In rimipsh
nirpenien yermams kirik mo tukrsgkiar kimi
Ebraham. Morig In atuatuk sms rimnsgkiar-psn
atuatuk ye nimri Ebraham mamripen-psn promes

kafan kimin.
21 Kini pah nien mos loa e rimaus mos tukrivsh-

si ta promes kape Kughen. Nikam. To loa
ripirkun nivahsi-psayen nimraghien vi kimi stawa,
kitaws kipiharkun nhausyen misatuatuk ye nimri
Kughen. Morig ripsh norien mokneikin. 22 Loa
kirik ror moekneikin rikask, meinai Nokwakwa
kape Kughen ramni ms norien has rimnarkis
fam otaws. Kini kitaws m-fam kasskapir loa

mina. Ror mokneikin mos swatuk kirikians sms mo
kitaws tukhavsh nihuveyen kape Kughen yame

rimirpen-ps ta kin kimi staws. Kini swatuk e, mo
tukshatosts ye Yesu Kristo.

Nipig e taktakun, nipig kape nhatatayen ye Yesu

Kristo _ )
23 Kupan, loa yame Kughen rimivshsi-psn kimi

Moses, in rimirapterakin tim tim staws, romhen
oms kin yame kitaws kimnisars ye kalabus,
miseriaji-ps nipig e taktakun mine, Kughen

3:21: Rom 8:2-4

rimnshits ye nimritaws kassm swatuk Kkape
nhatatayen. 24 Ror pen loa e in remhen ama kin
yemehuos kirik yame ramarmaru irstaws, mamus
meriaji-pan nipig Kristo rimaus. Mos ye nipig a,
kitaws kwanhaus misatuatuk ye nimri Kughen,
meinai kimishatsts iran. 25 Morig taktakun ai,
loa tukripsh narmaru-minien irstaws, meinai
kwashatats ta ye Yesu Kristo.

Kimis fam kirikiana meinai naksofugin-pan ye
Yesu

26 Meinai kimis nimishatste ye Yesu Kristo,
kimis fam ji Kughen mins. 27 Kinor ta bap-
taes iramis kKhapsaah, ms kimis nakwenhaus ma-
sor kirikians kimis min. Ror mokneikin, kimis
nimnhavsh norien huvs mins kape Yesu ramhen
amo kin yame nimisarkoah kin neipsn vi kirik.
28 Kini kimia m-fam agkap nimisofugin-psn ye Yesu
Kristo, kini kimis mfam naksem namhen. Rhuvs
mo kitaws tukhapsh nisswhai-minien narmams,
nar apnapig tukmes iris nams Isrel, us namo kantri
pisin pisin mins, us slef, us psh nien mso slef, us
yerman, us piraovin. 29 Kimis fam narmams kape

Kristo. Ror mokneikin mos Kimis kwansraus mins
ofrakis kape Ebraham. Kini ye swatuk kirikians

ama min, nihuveyen yame Kughen rimirpen-psn
kimi Ebraham, kimis takhavah misars iran.

4

Psh nien ma kitawa slef kape loa, morig kitawa ji
Kughen mina

3:23: Gal4:3 3:24: Rom 10:4 3:26: Jon 1:12 3:27:
Rom 6:3 3:28: Rom 10:12 3:29: Rom 4:13

1 Taktakun ai, jakegkiar kwakws min ye norien
kapstaws, mamni nuhpikinien kirik. Tukms yer-
mams kirik rimhs, tini tukrivoh kafan nauts mins
fam. Marig tukmes tini ramarkasksh hans, to ripsh
nehusyen ye kafan nauts, remhen kin yame slef
kirik to ripsh nehusyen ye nauts kirik. 2 Marig tini
a tukramokeikei mamars iris piauni karin mins
tiksin mamven meriaji-psn nipig kafan tats rimini
mo in rirkun nivehyen naute yame rimnsrshu-
pan kimin. 3 Kini kitaws min tuksor msknakin.
Apa kupan, kitaws kimisomhen kin kwajikovas -
kitaws slef mins kape loa yams mine kasarmaru
iratawa. 4 Morig ruaus ye nipig atuatuk yame
Kughen rimini, kini Kughen rimnher-ps kin Tini
rus. Piraovin kirik rimirsh, rarha-ps ye tokrei
tans. Kini in mameri-psn atuatuk narimnar fam
yame loa ramni. > Rimnor mesknakin ms tukririsin
otawe yamoe mine loa rimnorkis stsrakin staws,
pah Kughen tukrirhi staws, mirisin staws khaus
ramhen kin nipnatin atuatuk mina.

6 Kini taktakun ai, Kughen rorkeikei mos tukror
opu mo kitawas nipnoatin mins, mher-ps kin Nanmin
kape Tini rimaus irstaws mins fam, kini mor
otaws kasokrsn kin Kughen ms “Tate.” 7 Tuk
nar ai, pah nien me kitaws slef mins, morig
kitaws nipnst Kughen ofrakis mins. In rimivshsi-
pa narimnar huvs mins kimi staws yame In ruini
ta mo tukrivehsi-psn kimi nipnstin mins.

Polrikin ramamha tuk nomo Galesia _
8 Apa kupan, kimis nimiseinein Kughen. Kimis
masshuak kimi yarmhs mins mhams ta mo

4:3: Kol 2:20 4:5: Jon 1:14; Rom 1:3 4:7: Rom 8:15-17

kapamis kughen mins. Iris kimissrkis oterakin
amis, morig pah nien ms iris kughen sfrakis mina.
9 Morig taktakun ai, nakwanharkun Kughen. Us,
rhuvs mo jakni mekneikin ms Kughen ruirkun ta
amis. ?Maorig rhawor e nakwasnharerig-psn min
tuk natuaksmien mins a? Kapoaris nssaninien
rikek. Kini to kamhavean, tukhapsh nisorien nar

huvs kirik kimi amio. ?Rhawor nakhames iris
tuksarkis sterakin min smis? 10 ?Rhawor nakasari-
pan natuaksmien kapsris ye nipig mins kaparis,

mine makus mins kaparis, mine nipig rhaks mins,
mine newk mins kapearis? 11!Kssi narman! !Yo
yakamgin pik tuk amis! !Yakamem ms yimnor pik
wok iramis tuk nar apnapig sma!

1213 Piak mins mine nowinik mins, yo
yakamogkiar skai kimi amis mims apa kupan,
kimis nimnhapsh nisarsyen ye loa kape Moses,
kini yo yimaus mam amis kisars, yimivah norien
kapamis, mapsh noaripenien loa. Kini taktakun
ai, yakorkeikei mo kimis min takhavsh norien
kafak, mhapsh nisorien mos loa tukriraptsrakin
tim tim omis. Kimis rikimis tukrssik ms in apa
kupan, nipig yimnamni-srhav Navsaoyen Huves
kimi smis meinai yimnamhs, mamars kitaws-
m kimis. Morig nar apnapig me yo yimnambhs
ye nipig a, morig kimis nimnhapsh nisorien yo
yakorig rahas. 14 Nomhoyen kafak rimnorik mits
omis, morig rikimis rimipsh nasikhahyen yo, kini
nimnhapsh nishekien yo. Kimis nimnhavsh huva
yo mamhavsn ye nskwai nims kapsmis mins,
ramhen ams kin yame nakhakir agelo kirik kape
Kughen raurs ye nokwai nims mins kapsmis mins,

4:10: Rom 14:5; Kol 2:16

us nakhakir Yesu Kristo raurs ye nskwai nims
kapamis mina.

15 Kupan, kimis nimisorkeikei pik yo, misasitu
irak ye narimnar fam ye nirkunien kapsmis. ?
Morig rhawor e taktakun mine? 16 Rikik ramasik
mims tukme ror nogkiarien ofrakis mins kafak
ramor samis nakwasamakin yo.

17 Yhajoun eikus mins e kassmnhawk pik ma
tukhaukreikin kapsmis notesrigien kini kimis
nakhakwasig kin srie. Morig iris khapsh nisorien

moknakin mo tuksasitu iramis, Kisorkeikeisma ma
tukhavahsi-ta amis tuk yo mas kimis takssmnhawk

pik tuk nikwasigien kin aris. 18 Namnhawkien in
rhuvs, morig takssmnhawk tuk nar yame rhuves
nipig mifam, psh nien ms ye nipig smos yame
yakamars kitawa-m kimis.

19 Kafak kwajikove mins. Yakamorig raha
tuk amis remhen kin yame mama ramhs mo
tukreimak kin kwajikovse. Yakamasok pik tuk
amis meriaji takhaus missmhen kin Yesu Kristo.
20 Yakorkeikei pik ms jakamars kitaws-m kimis ai
taktakun mine meinai tukmes yakamars kitaws-
m kimis, jakpsh nagkiar-pikien kimi smis. Morig
taktakun ai, yakamars isok tuk smis, kini meinein
mo jakhawor pen iran mine masitu irsmis.

Nivusien ris ye Hega mine Sera

21 Kimis narmams yame naksorkeikei pik nori-
penien loa, takshorpin-ru kafak nsgkiarien. ?
Nimisarig ta naha nhagin yame Nokwakwos kape
Kughen ramni, us nakhapsh hans nissrigien?
22 In ramni Ebraham yame rimirsh tini yerman

kiraru. Kirik, slef kafan rimirsh. Kini kirik, pi-
raovin atuatuk kafan rimirsh. 23 Kwajikovs yame
slef piraovin rimirsh, in rimnarha ye natsrigien
amo kape yermamos. Morig kwajikove yame pi-
raovin atuatuk kafan rimirsh, in rimnarha meinai
Kughen In rimirpen ta mes piraovin a tukrirsh.
24-25 Kini kitaws kharkun nhavusien ris kin pi-
raovin mir a, mhaukreikin-ps nipran irstaws. Pi-
raovin mir a kwhajoun promes mir yame Kughen
rimnor kimi narmams. Pian e Hega, in mine
kwanoaraus kafan, iris kissmhen kin slef yams mine
tukhapsh nhavahyen narimnar kape tats. Pian e
in ramhen ams kin promes yame Kughen rimnor
ye tukwas apa Sinae apa ye tans ehus e Arebia
- ikin aikin a Kughen rimiveahsi-psn loa ikin kimi
Moses ikin. Kini in romhen kin taon ehus kirik e
Jerusalem yame narmams ikin kamharaptsrakin
tim tim loa ikin. Kini iris kassmhen kin slef yamas
mine loa ramehus iraris. 26 Marig Jerusalem kirik
min apa ye rao ye neai, in ramhen kin piraovin
yame pah nien mos slef, yame loa ripsh nehusyen
iran. Kiniin mams kapstaws, 27 meinai Nogkiarien
kape Kughen ramni mimes,
“Ik e nimnor sis kin ik. !Agien!

Ik e nimipsh norigien nemhsyen kirik tuk

neimokien. )
Okran apomh, mamagien,

Meinai nar apnapig nimipsh nirshyen kwajikova
kirik meriaji minspiahuaru,

morig taktakun ai, kafam kwoanarsus mins

kwanhapsaah rapita piraovin yame iriu

4:22: Jen 16:15; 21:2 4:23: Rom 9:7-9 4:26: Hib 12:22;
Rev 21:2,10

kafan yerman kwars.” (Aes 54:1)
28 Morig piak mins mine nowinik mins. Kimis
naksamhen kin ji Sera e Aesak meinai Kughen
rimirpen min smis. 29 Kupan, kwajikoves e Ismael,
jl Hega, yame rimnarha ye natorigien amo kape
yermames, in rimnoriah pik kwajikove e Aesak
yame rimnarha ye nssaninien kape Nanmin kape
Kughen. Kini norien a romhen ams kin e towei
mine: In e, narmams yams mine iris slef kape loa
kasoriah staws yams mine kwashatats ye Kughen
misarha vi ye Nanmin kape Kughen. 30 ?Morig
Nakwokwos kape Kughen rimini mes naha? In
ramni mo,
“Ik takamoakeikei mher-ye rhav kin piraovin e slef
mine tini. Iriu tukwata ikin e, meinai ji pian
a, in tukripsh nivehyen nauts kirik kape

rimni.
Nauts mifam kape tata ramvsn kimi ji pian
yame pah nien mo in slef.” (Jen21:10)

31 Maorig kitawa e, kitaws psh nien ms nipnat pian
e slef; kitaws nipnat pian e yame rimivah promes
mins kape Kughen.

S

Yesu rimirisin kafan narmama mino
I Nipig Yesu Kristo rimirisin staws, rimnor stawas
mo loa kape Moses tukripsh narmaruyen irstawa.
Ror pen, kimis takasskeikei missrer tim tim ye
nhatstsyen kapsmis, mhapsh niseighanien kin loa
mos tukrarmaru min irsmis. Apa kupan, loa e,

11"(mfmar1k mito amis mamor smis mo kimis slef mina
afan.

4:28: Jen 15:4-5; Rom 9:7

2 Taksarig-ru nar e yakamni. Yo Pol, yakamni-
pre nsgkiarien e tuk smis mims tukms kimis
nakseighan kin aris ms tukhavsh nao kimi amis,
ramhajoun pan mos naksor tekun wok yame Kristo
rimnor. 3 Kini yo yakamoagkiar skai pre min kimi
omis mims yermams yams rameighan kin mo
tukveh nao kimin, in raveshsi-psn atuk in ye
kwermi loa kape Moses. Kini yermams yame
loa ramarmaru iran, in tukramskeikei mori-
pan fam sgkep narimnar fam yame loa ramni.
4 Kimis e yame nasarkut-arkut tuk neri-psnien
loa ma tukror smis naksatuatuk ye nimri Kughen,
ramhajoun psan me nakwasspsh ta Yesu Kristo.
Nakwoanhavshsi-psn nimetaimis kimi nihuvsyen
kape Kughen. 5 Kini morig kitaws e Nanmin kape
Kughen ramor staws kasasrshu-psn amos kapstaws
naoterigien ye Kughen, psh In tukror staws
kisatuatuk ye nimrin, meinai kitaws kishatats amao
ye Yesu Kristo. 6 Kassrshu-psn makna naterigien
kapstaws ye Kughen meinai narmams yams mine
kasofugin-pan ye Yesu Kristo, in nar apnapig ms
kimivah nao kimi aris, us kipsh nivahyen nao kimi
oris. Morig nar ehus e, in amos e nhatstayen ye
Yesu Kristo. Nhatstayen e ror staws kasorkeikei
Kughen, masor min norkeikeiyen kimi narmamas.

78 Apa kupan, yimnem amis mirkun ms
kimis nakasaiyu ssanin ye swatuk atuatuk ye
nimraghien kapsmis mo takseriaji mak. Morig
taktakun, nakwsnharerig. Kughen rimnokrsn
ta kin amis. ?Morig nipa mine kaserer sswasig
kin kapsmis swatuk, maseko Kkarin smis ms
takseri-pen min loa kape Moses?  Yakirkun

5:6: 1Kor 7:19; Gal 6:15

ms Kughen to ripsh norien mokneikin irsmis.
9 Morig nhajounien eikus en yame kamhani
tukripioriah fam sgkap smis remhen kin yis yame
kivahsi-pen ye bred ramher fam ogkap bred.
10 Marig yakirkun mos nafrakisien, Yermaru tukror
naterigien kapemis tukrus min mor kirikians
kitawe-m kimis. Kini yo yakirkun huve ma
yermams e yame ramoriah kapemis naterigien
moaknakin, nar apnapig mo in yemehus kirik us in
yems hawor pen iran mine, morig Kughen tukror
narpinien kirik kimin.

11 Piak mins mine nowinik mins. Narmams
tiksin kamhani mes yo yakamni-srhav ms
narmams yame kashatsts ye  Kughen,
tukamoskeikei kiveh nao kimi aris. Morig
nogkiarien e ripsh norien nafrakisien kin. To
yakpini-erhav moekneikin, kini narmams mine e
yame kassriwak kimis miris, rikiris ripiagien smas
tuk yo. !Moarig, ssmru! Nemo Isrel tiksin kasoriah
yo mamharpshu yo, mamhauh yo, meinai yo
yakamni-srhav ms nimhsyen kape Yesu ye nai
kamarkwao kin, in ams e, in tukriveh miragh
narmama. 12 Ye natorigien kafak, narmama mine e
yame kashajoun oror smis, mhams tukamakeikei
kivah nao kimi narmams, rhuvs mo iris tuksarai
ta sgkap amo matuk kaparis.

13 Morig piak mins mine nowinik mins, Kughen
rimnokran kin amis, kini mirisin amis ma loa
kape Moses tukripsh narmaruyen iromis. !'Morig
takasorig huve amis! Pah rikimis tukripsh nasikien
mimo, “Rhuvs, yo yaknap ta ye loa. Taktakun

5:9: 1Kor5:6 5:10: 2 Kor11:15; Gal 1:7

ai yakirkun norien naha nhagin yame niprak
rorkeikei.” Kimis takhapsh nhaniyen maknakin.
Morig norkeikeiyen kapsmis tukramokeikei mor
omis rikimis ragien smoe mo taksasitu iremis
mina. 14 Meinai norkeikeiyen in ramspkafugin
nagkiarien fam yame loa ramni. In e ramni ma,
“Takamakeikei morkeikei piam ramhen kin yame
nakorkeikei atuk ik.”(Lev. 19:18) 15 Takasoarig huvs
amis. Tukms kimis nakasor timsht kimiamis mins,
naksemhen amos kin kiravin™ yams mine kasas atuk
aris mins, kini mus mus kapsmis tukroriah smis.

Norien kape Nanmin kape Kughen mine norien
kape narmama
16 Ror pen, yakamni-pre tuk smis mos kimis,
Nanmin kape Kughen tukramoskeikei mikir smis
kini nakhakwasig kin. Kini kimis takhapsh
nisorien nar has yame nipraimis smo rorkeikei.
17Tavhags has mins a, in e, nimisor narimnar has
yame nipraimis atuk rorkeikei. Moarig norien e,
in ravshsi-shu norien kape Nanmin kape Kughen.
Kini Nanmin kape Kughen in ripsh norkeikei-
minien norien has yame nimnasor hans kupan.
Norien mir e kawor timaht kimi ariu mins, ror
pan nakaseinein nisorien norien huvs yams mine
rikimis ramasik mo taksor. 18 Marig tukms Nanmin
kape Kughen ramkir amis, to loa ripsh min nar-
maruyen iramio.
19 Kitaws kwanharkun norien hah kupan kape
narmams yame kimnasor hans kupan: Nipiraovin

5:13: 1Pita2:16 * 5:15: Nogkiarien Grisripsh niniyen Kkiravin,
ramni ams nuhpikinien ye timsht, ramhen kin yame narmams
kasas aris mina. 5:17: Rom 7:15-23

mine narman kamhakir apisapis aris mins, kini
iris kasor norien has m-fam yame ror naurisien
tuk niniyen; kaporie naterigien ramven pik tuk
norien has mins a. 20 Masshuak kimi nanmi nar
mins, massemtah, massmokin narmams, masor
timaht, masamhowk, masor niemhaa, mhavahsi-
hakts atuk aris, masswhai sris mins, misars pisin
pisin. 21 Masanipin ye narimnar kape narmams,
misapis kin ninimien, masor lafet mamharpshu
natawaoyen, masor narimnar ehus min yame ror
moknakin. Yakamor kwirig kimi amis remhen
omo kin yame yimnor kwirig kimi smis apa ku-
pan: Narmams yame mine kasor norien mino a,
iris tukhapsh nhavsnien misars ye rao ye neiai
yame rimnor apnspeins iran kape kafan kwa-
jikovs mina.

22 Marig tukms Nanmin kape Kughen ramars
ye narmams, nimraghien kaperis tukrikus kin
kwankwan e in e: Kisorkeikei narmams, rikiris
ragien, nemorinuyen ramars yerkiris, kaporis
naterigien rapomh, rikiris rehus tuk narmams,
kini kaperis norien in rhuves. Kini narmams

kamhani nofrakisien irsris. 23 Kini iris nams
mar. Kinl kasarmaru ye niprairis. Norien

mins e, iris khahuvs pik, kini nsgkiarien kirik
rikek ye loa yame ramni-schu narimnar mins
e. 24 Kitaws narmams kape Yesu Kristo, kitawa
kwasapsh ta norien has mins kapstaws, mhapsh
nisorien narimnar yams mine nipraitaws smsa
rorkeikei. Romhen amos kin yame kimisasik-pan
natsrigien has mins kapstaws ye nai kamarkwao
kin. 25 Nanmin kape Kughen In rimivsahsi-ps ta

5:21: 1 Kor 6:9-10 5:24: Rom 6:6; Kol 3:5

nimraghien kirik kimi staws, kini rhuvs mos kitaws
tukssriwak ye norien huvs mins kafan. 26 Rahas
mo kitaws tuksausit mhavshsi-hakts pik staws,
masamakin staws mina.

6

Rhuva ma tuksasitu iratawa tuk kajips pam mina

1Piak mins mine nowinik mins. Tukms kamam
ms yermams Kkirik rimnor tsvhage has, rhuve
mos kimis e yame Nanmin kape Kughen ramkir
amis, takhaven misasitu iran miserip atuatuk in.
Morig takhapah nissgkiar-pikien kimin, takssgkiar
mar amos Kkimin, misor me rikimis rameamha
tukun. Morig takaserig smis, tame nar Kkirik
yame nakasstapig kin tuk narmams ror min

omis nakhamir. 2 Kimis taksasitu irsmis mina.
Taksasitu iramis mins ye nipig nakasars ye nipig

auton mins. Tukms naksor mokneikin, naksari-
pan atuatuk naha nhagin yame loa kape Kristo
ramni. 3 Meinai yermams yame rikin ramasik ms
in yerpirig, yermams e, rikin rameikus, meinai
reinein nsmien mos in yermames apnapig smoa.
4-5 Morig kimis takasakeikei missm huvs narimnar
yame nakasor. Takhapsh nissm-amhenien norien
kape narmams pisin ms takharkun mos kapsmis
norien rhuves rapita. Takasskeikei missam huva
pisin ama kapsmis wok, meinai narmams kaparis
wok ror pisin pisin. Kini iris kamhavah kajips
pam pisin pisin ye nimraghien kaperis kirikians
kirikians. Moarig rhuve mo rikimis tukragien tuk

5:26: Fil 2:3 6:1: Mat 18:15 6:2: Rom 15:1

wok pisin kirik kapsmis, kini tukem me kapamis
woKk in rhuves ama.

6 Kimis takasokeikei misswhai narimnar mins
tiksin kimi kapsmis yhajoun yams mine kasha-
joun amis ye nagkiarien kape Kughen.

7 Takasorig amis, mhapsh niseikusyen irsmis
mins mhams nakharkun nisorien naha nhagin
yame nipraimio rorkeikei.  Narpinien yame
Kughen ravehsi-ps, psh nien in nar apnapig.
Nimisuv naha nhagin kwenkwai nai ye nssimien
kafam, ik min takrhi atuk min kwenkwan,
mon. & Yermams yame ramesim kin norien
has yame rimnasor hans kupan, in romhen kin
kwankwai nai hah kirik ye kafan nimraghien.
In tukramokeikei mikus kin kwenkwai nai yame
rahas. Kwankwai nai e, nipran e, in e nimhayen.
Morig yermames yame ramsuv kwenkwai nai
yame rhuvs, yame Nanmin kape Kughen ravshsi-
pan, Nanmin kape Kughen tukror in tukrikus
kin kwankwan yame rhuvs, kini tukrirhi. Nhag
kwankwai nai en, in e nimraghien rerin.

9Ror pan, takhapsh nisspsuyen kin norien yame
rhuvs, meinai kitaws tukharhi kwenkwan yame
rhuvs ye nipig atuatuk kafan, tukme Kkhapsh
nisspahyen wok. 10 Kini nipig mins fam, tukma
kitaws kassm kwenmhaan kirik, pah kisor huvs
pan kimi narmame m-fam, kini rhuves pik ms tuk-
sor huvs pan kimi piautaws mins mine nowintaws
yama mine kamhani nafrakisien ye Yesu Kristo.

Nogkiarien infamien

6:4-5: Rom 14:12 6:6: 1Kor9:11,14;1 Tim 5:18 6:8: Rom

11 Jakrai negkiarien infamien kafak ye

nokwakwas e kin kwermik. Kimis taksom mhamsa
kafak niraiyen, rehus pik.

12 Nomhajoun eikus mins a kisorkeikei ma
narmams tukssgnagin aris, ror pen, kasskeikei
kimi omis mo tukvah nao kimi amis. Morig

kasokeikei amo kimi amis mosknakin mes nems
Isrel tiksin tukhapsh nisorien nahasien kimis

oria. 13 Morig kasokeikei kimi smis ma tukvsh

nao kimi samis meinai kisorkeikei ms narmams
tuksagnoagin oris tuk niviyen smis nakharerig-psn

min tuk loa kape Moses. Moarig sem-ru, irie min,
khapsh niseri-psn huveyen narimnar yame loa
ramni. 14 Marig yo, pah jakpsh nagnaginien yo
tuk nar kirik yame yimnor. Moarig jakamoakeikei
mamagnagin amos Yesu Kristo Yermaru kapstawas
tuk naha nhagin yame rimnor ye nipig In rimamhs
ye nai kamarkwao kin. Rimamhs ye nai ka-
markwao kin, mor yo yakpsh norkeikei-pikien
narimnar kape tokrei tans. Rimirisin yo ye
narimnar mins a. 15 Nipig Kughen ravshsi-psn
nimraghien vi kimi yermams, mamor in ratuatuk
ye nimrin, nar apnapig tukms kimivah nao kimin
us kimipsh nivehyen nao kimin. 16 Kini taktakun
ai, yakamshuak tuk narmams yams mine kasori-
pan huvs nasgkiarien e, iris kweanorsus atuatuk
mins kape Kughen. Yakamshuak ms nemarinuyen
kape Kughen tukramars tuk oris, kini pah riki
Kughen tukrehus tuk aris.

17 Kafak e nagkiarien infamien. Yo yakpsh
norkeikeiyen mos yermams kirik tukrini hah yo,
meinai tamhek nimap mins e yame kimnasik yo

6:15: Gal 5:6; 2 Kor 5:17

kin kapier apig kini kuh yo kerkis-arkis yo kasha-
joun pan ms yo slef kape Yesu.

18 Piak mins mine nowinik mina. Yakamshuak
ma Yesu Kristo Yermaru kapstaws tukraute-pre

kin kafan nihuvayen kimi smis. Amen.

6:17: 2Kor4:10

